
				এই পাতাটির মুদ্রণ সংশোধন করা প্রয়োজন। 
জননী সোণামনি দেবী। S
তখন জননী বলিলেন, “কলিকাতায় চল। এখানে আর থাকা হইবে না। সেখানে যাহা পাইবে, তাহাতেই চলিবে। চিরকাল বিদেশে থাকা
যায় না।”
গুরুদাস বাবু বলেন, “জননীর বিশেষ অনুরোধেই কলিকাতায় আসিতে DBDDDS BBD DuDu DD D S DBBBB BB BBDBD BKBDH DBDS এখন দেখিতেছি, তঁর কথায় মঙ্গল হইয়াছে। তঁহার শিক্ষার গুণে অর্থ উপার্জনের লালসাও আমার কমিয়া গিয়াছে।”
জননী যে দিন শুনিলেন পুত্র হাইকোর্টের জজ হইয়াছেন, সে দিন তঁহার এক অতিরিক্ত ভাবনা বাড়িল। পুত্রকে বলিলেন, “ওকালতির কাজে তোমার নিজের উপর দায়িত্ব ছিল না, এখন তোমার কথার উপরে লোকের মঙ্গলামঙ্গল অনেক নির্ভর করিবে। এ কাজ তোমার যেমন ভাল হইল, তেমনি ভাবিবার বিষয় হইল।”
এই ধর্ম্মপরায়ণা হিন্দু মহিলা ৭৫ বৎসর বয়সে সম্প্রতি দেহলীলা সংবরণ করিয়াছেন। প্রতিদিন তিনি গৃহের সমস্ত কার্য্যের ব্যবস্থা করিয়া দিতেন, এবং বরাবর স্বহস্তে রাধিতেন। এত রাধিতেন যে তাহাতে পরিবারস্থ লোকদিগের অৰ্দ্ধেক আহার্য্য প্রস্তুত হইত। ছোট ছোট সন্তানদিগকে কখনও তিনি প্রহার করেন নাই। বলিতেন। “যে মারে, ছেলেরা তাহাকে শক্র জ্ঞান করে।” অথচ ছোট ছোট ছেলেরা তঁর কাছে। আসিলেই শান্তভােব ধারণ করিত। পান ভোজন বিষয়ে বিধবার ব্রহ্মচর্য্যের অনুরূপ আচরণ ছিল। ধর্ম্মনিষ্ঠা বা কঠোরতা সম্বন্ধে বেশী বাড়াবাড়ি ছিল না, কিন্তু প্রত্যেক বিষয়ে ভগবানের প্রতি নির্ভর করিতেন এবং অপরকে করিতে বলিতেন। ব্রাহ্মেরা এক সময়ে তঁহার ভবনে কীর্ত্তন করিতে গিয়াছিলেন। তাঁহাদের সঙ্গীত শুনিয়া বিশেষ গ্রীত হন এবং স্বৰ্গারোহণের পূর্বে সেইরূপ কীর্ত্তনের প্রশংসা করেন।

